
Соопштение до медиумите 
 

САД спроведува иновативен тренинг за он-лајн бизнис во регионот 
Скопје е домаќин на лансирањето на Регионалната Иницијатива за Отварање  
на Он-лајн Пазари 
 
Се отвараат нови можности за он-лајн работа за претприемачите кои започнуваат бизнис во 
Македонија и регионот, благодарение на проектот поддржан од Агенцијата на САД за Меѓународен 
Развој (УСАИД). УСАИД е дел од Мисијата на САД во Македонија. Проектот Отварање Он-лај 
Пазари го вклучува Виртуелниот Бизнис Инкубатор (http://www.virtualmarketopener.com) кој ќе им 
помага на новите фирми да најдат влез во растечките меѓународни пазари. 
 
„Нашата крајна цел е да креираме повеќе работни места,“ рече Патриша Рајдер, Директор на 
Мисијата на УСАИД. „Виртуелните Инкубатори им помогнаа на малите бизниси во САД да 
постигнат иницијален напредок. Успешните и растечки мали бизниси скоро секогаш генерираат 
нови работни места.“ 
 
Бизнис инкубацијата е процес на развој на бизнис претприемаштвото – вообиачено тоа се 
воспоставени бизниси или центри кои нудат поддршка – подготовување на младите фирми, 
помагајќи им да опстанат и се развиваат во текот на стартниот период кога се и најранливи. 
Виртуелниот модел им овозможува на компаниите да добијат совет од инкубатор на било која 
локација, што значи дека фирмите во регионот ќе имаат бенефит од неговите ресурси. Ова е 
одличен начин за новите бизниси да добијат совет од веќе етаблирани фирми, да ги 
идентификуваат новите меѓународни пазари и да стекнат нови клиенти.  
 
Лансирањето на Он-лајн Пазарната Иницијатива ќе се одржи во Петок, 11 Мај, со силна поддршка 
на локалните партнери Вработување.com и CIRKO – Центарот за одлични резултати на 
Машинскиот Факултет во Скопје. 

 
БЕЛЕШКИ ЗА УРЕДНИЦИТЕ: 
 
Американскиот народ преку УСАИД има инвестирано над 450 милиони американски 
долари во Македонија од 1993 година. Во моментов се спроведуваат над 25 проекти во 
вредност од над 25 милиони американски долари. Овие проекти имаат за цел да ја 
поддржат транзицијата на Македонија кон пазарна економија и мултиетничко демократско 
општество. Тие содржат иницијативи за забрзување на економскиот раст, развивање на 
демократски институции и едуцирање на граѓаните за потребите на модерната економија. 
УСАИД обезбедува економска и хуманитарна помош во повеќе од 100 земји. За повеќе 
информации посетете ја веб-страницата http://macedonia.usaid.gov.  
 

 


